
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

নাট্য-বিকার।
৩


 দিগ। চুপ করে রইলেন যে? কস্ত্বং?

 রমেন্দ্র। (স্বগতঃ) বেটা সংস্কৃত কয় যে? (প্রকাশ্যে) বাপু, তুমি কে?

 দিগ। (যোড় হস্তে) আজ্ঞে, “আমি হেমচন্দ্র, ব্রাহ্মণের দাস।”

 রমেন্দ্র। (স্বগতঃ) এ বেটা কি বলে?

 দিগ। চুপ করে রইলেন যে?—ওঃ! আপনি বুঝি কালা নন? তা একবার কালা হ’য়ে বলুন—“কি বল্লে বাপু! তোমার নাম হনুমানচন্দ্র দাস?”

 রমেন্দ্র। গোড়াতেই তো বিলক্ষণ নমুনো দেখতে পেলেম!

 দিগ। “কে, লক্ষ্মণ? ও সীতাহরণের কথা!”

 রমেন্দ্র। বেটা, এখনি ভাঙ্গবো মাথা, ডেকে দে তোর বাবু কোথা?

 দিগ। যথা আজ্ঞা মহারাজ! (স্বগতঃ) এ কথাগুলো কিসে আছে মনে হচ্ছে না।


[ প্রস্থান।

 রমেন্দ্র। কি বিপদেই পড়লেম গা! এদের বাড়ীগুদ্ধ পাগল নাকি?


(হরিশের প্রবেশ।)

 নমস্কার মহাশয়; পাঁচকড়ি বাবু বোধ হয় আমার কথা লিখেছেন।

 হরিশ। নমস্কার, নমস্কার। আসুন, আসুন। পথে কোন কষ্ট হয়নি তো? দেখুন, আমি বড় বিপদগ্রস্ত হয়েছি, আমার। মেয়েটার বায়ুরোগ হয়েছে।

